
舉丁寶臣狀

作者：歐陽修　北宋

本作品收錄於《廬陵文鈔/06》

右臣竊見太常丞、湖州監酒務丁寶臣，前任知端州日，因遭儂智高事停官，敘理監當。

方智高攻劫嶺南，州縣例以素無備禦，官吏各至奔逃。兼聞當時獨寶臣曾捉得智高探事

人，便行斬決，及曾鬥敵。朝廷以其如此，故他人皆奪兩官，獨寶臣只奪一官，以此見

其比眾人情理之輕。

臣伏見寶臣履行清純，頗有官業。惟海賊遽至，力屈致敗，出於不幸。今者伏遇祫享恩

赦，欲望聖慈特與不候監當滿任，牽復官資，就移一親民差遣。如後犯入己贓，臣甘當

同罪。謹具奏聞，伏候敕旨。

此北宋作品在全世界都属于公有领域，因为作者逝世已经超过100年，且作品于1931年1

月1日之前出版。

